PROPOSICION DE LEI POR INICIATIVA LEXISLATIVA POPULAR
PARA A PROTECCION E MELLORA DOS HABITATS DE BOSQUE AUTOCTONO, A
RACIONALIZACION DA XESTION DO MONTE E A LOITA CONTRA OS INCENDIOS
FORESTAIS

EXPOSICION DE MOTIVOS

A pesar da importancia da superficie de monte en Galiza, por volta dos 2/3 do total do
territorio, as politicas aplicadas desde a entrada en vigor do Plano Forestal (1992) non
conseguiron compatibilizar os aspectos produtivos do monte coa conservacion dos
habitats naturais, particularmente dos bosques autdctonos, historicamente
degradados e cada dia mais diminuidos en relacién coas plantaciéns de arbores de
crecemento rapido.

O devandito Plano Forestal cun horizonte de aplicacion de 40 anos (2032) visaba unha
extension maxima do eucalipto dunhas 245.000 hectareas. No primeiro Inventario
Forestal Nacional (IFN 1) de 1972/73, o eucalipto estaba presente nun total de 131.181
hectdreas. Para o mais recente (IFN 1V), realizado en Galiza no ano 2009, o eucalipto
estendérase xa por 433.915 hectdreas entre masas puras e mixtas. A finais de 2016 a
superficie de eucaliptais en Galiza poderia superar xa as 500.000 hectareas, duplicando
a falta de 13 anos as previsions mdaximas do Plano Forestal de 1992. En proporcién ao
total do territorio, a especie cobre xa case o 17% de Galiza, mentres que en Portugal
non chega ao 9%. A intensidade de ocupacion da nosa terra é portanto dupla que no
pais vecifo. Este dato chama a atencién non sé pola importante superficie que
representa, sendn tamén porque de todos os estados europeos, sé Espafia e Portugal
permiten o monocultivo desta arbore.

Asemade, parte desta superficie estd ocupada por eucaliptos féra de ordenamento,
isto é, asilvestrados ou ventureiros, que medran moitas veces despois de incendios
como acontece con outras especies pirdfilas. Asemade, nos ultimos tempos unha nova
especie de eucalipto, o Eucalyptus nitens, engadiuse aos plantios, ocupando a espazos
antes vetados para o E. globulus, dada a sia maior resistencia ao frio. O E. nitens foi
considerado polo Comité cientifico de flora e fauna silvestres do Ministerio espafiol do
ambiente como unha “especie exodtica en expansion, con alto risco de invasion e
perigosa para a biodiversidade e a funcionalidade dos ecosistemas”. Malia non estar
formalmente incluido no Catdlogo estatal de especies exdticas e invasoras, o E. nitens
éo. En consecuencia, as administraciéns publicas deberian prohibir o seu cultivo en
todo o territorio galego e pofier en marcha un plano de control e erradicacién
naquelas dreas nas que xa estea presente.

Este forte aumento do eucalipto vese favorecido por un modelo de explotacidon do
monte intensamente forestalista, que aposta pola producidon de madeira con pouco
valor engadido. Tamén ten a ver co abandono agrario, o despoboamento e o declive
do medio rural galego, caldo de cultivo para os lumes forestais, favorecidos pola
mudanza climatica e o caracter pirdfilo das especies forestais empregadas.



Tamén a aplicacién dunha Politica Agraria Comun (PAC), tanto por parte do goberno
galego como espafiol, que destrie as economias familiares en beneficio das
multinacionais mediante a imposicion de prezos ridiculos sobre as produciéns agrarias
e gandeiras, provoca o abandono do mundo rural e favorece a extensién do
monocultivo de especies de crecemento rdpido sobre as terras agrarias abandonadas.

A falla dun modelo produtivo sustentdbel, multifuncional e socialmente inclusivo, fai
que o destino de moitos montes e terras agrarias remate sendo o monocultivo,
nomeadamente de eucalipto, substituindo as frondosas autéctonas, e finalmente o
lume. Esta ocupacién estd a atinxir tamén aos espazos protexidos e as terras agrarias,
contravindo unha lexislacion por veces demasiado permisiva e discrecional. Faise
imperativo, xa que logo, aumentar as cautelas e clarexar as determinacidns legais,
garantindo o cumprimento das normas e abordando a recuperacién dos usos orixinais
e a rexeneracién dos habitats degradados por plantios ilegais.

Constatamos tamén a escasa superficie ocupada polos montes de xestion publica. A
vocacion primeira destes espazos deberia ser a conservacion dos valiosos habitats
naturais, chave para ao amortecemento dos efectos do cambio climatico, a
conservacién da biodiversidade e a reducién do impacto dos lumes forestais. Malia ao
aprobado no Plano Forestal de 1992, 25 anos despois seguimos sen contar cun
inventario de masas de frondosas autdctonas, ferramenta fundamental para poder
planificar non sé6 medidas de conservacidn, sendn tamén para desefiar estratexias de
xestion que maximicen os beneficios do bosque autdctono.

Somos conscientes de que o aproveitamento forestal intensivo con especies aldctonas,
piréfilas e de crecemento rapido comporta o deterioro de servizos ecosistémicos que
como a diversidade natural, a dispofiibilidade de auga, a fertilidade do solo, ou a
calidade paisaxistica, son importantes para a vida e o mantemento das actividades
econdmicas da nosa sociedade. Os monocultivos de pirdéfilas, quer para madeira, pasta
ou biomasa (cultivos enerxéticos) inciden tamén na maior frecuencia e intensidade dos
lumes; na contaminacion de terras e rias con agroquimicos e vertidos das celulosas; no
empobrecemento da biodiversidade e no avanzo da erosidn, provocando perdas
econdmicas directas e lucro cesante. Este modelo forestal contribie tamén a fosilizar
importantes cantidades de recursos publicos através do PLADIGA -plano de loita contra
o lume- que custa anualmente arredor de 150 millédns de euros.

Os modelos de aproveitamento do monte que apostan pola multifuncionalidade de
usos, pola utilizacién das especies autdctonas, e polo mantemento dos servizos
ecosistémicos que estas prestan a sociedade, deberian estar primados con incentivos
directos e indirectos —exencidons-, mesmo sen ter unha fin produtiva. Os nosos bosques
naturais prestan un importante servizo a sociedade, polo que semella |6xico que esta
repercuta parte dos beneficios a aquelas comunidades e propietarios/as que apostan
pola sua conservacion e aproveitamento sustentabel.

Tendo en conta estas consideracions e dado o peso territorial do monte galego, faise
urxente adoptar as seguintes medidas para garantir a sla xestidn sustentabel e a
adaptacidn aos retos do cambio climatico:



CAPITULO 1. DOS PRINCIPIOS REITORES DA XESTION DO MONTE

Artigo 1.
Os instrumentos de ordenamento e xestion dos montes, independentemente da sua
titularidade, teran como principios reitores a diversidade de hdbitats e especies, a
multifuncionalidade de usos, o fomento do arborado autéctono, o mantemento dos
servizos ecosistémicos que prestan os montes galegos e a sustentabilidade econdmica
e social.

Artigo 2.

As administraciéns publicas contemplardn como unha prioridade o incremento da
xestidén publica dos montes, mediante merca ou convenio cos propietarios de montes
particulares ou convenios de xestion cos titulares dos montes vecifiais en man comun.
Para tal fin, a Xunta de Galiza dotarase das partidas econdmicas precisas nos
orzamentos anuais. Estes montes asi xestionados adicaranse fundamentalmente 3
conservacion, a investigacion e ao uso social.

CAPITULO II. DA TITULARIDADE E DA XESTION DOS MONTES

Artigo 3.

Os montes vecifiais en man comun, como xeito singular de xestién que forma parte do
patrimonio econdmico, social e cultural de Galiza, serdn recoiiecidos e protexidos
como unha titularidade distinta da publica e da privada. Garantirase en todo caso a sUa
inalienabilidade, inembargabilidade, indivisibilidade e imprescritibilidade e non estaran
suxeitos a ningunha contribucion de base territorial ou empresarial. Impedirase tamén
que a sua xestidn forestal poida cederse directa ou indirectamente a particulares e
entidades privadas.

Artigo 4.

A Xunta de Galiza fomentara e favorecerd o asociacionismo e a agrupacién de
propietarios forestais prioritariamente através da figura das UXFOR (Unidades de
Xestion Forestal). Asemade facilitaralles asesoramento, formacién e apoio técnico
mediante persoal adecuado, as asociaciéns de propietarios e as xuntas veciiais sobre
as millores técnicas de xestién integral e sustentabel dos seus montes.

CAPITULO Ill. DA FORESTACION E DOS APROVEITAMENTOS DAS ESPECIES
ALOCTONAS

Artigo 5.

Establécese unha moratoria indefinida para novos plantios de especies do xénero
Eucalyptus en todo o territorio galego. A administracion galega fomentara a realizacién
de estudos para avaliar os impactos desta arbore sobre os habitats naturais e os
servizos ecosistémicos que estes espazos prestan & sociedade. En base esta
informacién, estableceranse as caracteristicas e condiciéns para o aproveitamento
desta especie.



Artigo 6.

1. Prohibese o cultivo do Eucalyptus nitens, e das especies do xénero Acacia, Robinia,
Pawlonia e da subfamilia Bambuseae. A administracidon establecerda medidas para a
progresiva erradicacidon destas especies en todo o territorio, con especial atencién aos
espazos naturais e ds terras agrarias ou con vocacion agro-gandeira.

2. Prohibense as repoboacidns forestais en solo urbano e nucleos rurais.

3. Prohibense as repoboacidns forestais en zonas dedicadas a labradio, cultivo, prados
ou pastos, con independencia da sua cualificacién urbanistica.

Artigo 7.

Prohibese o cultivo e as repoboacidns con todas as especies do xénero Eucalyptus nos
espazos integrantes da Rede galega de espazos protexidos, establecida pola Lei 9/2001
de Conservaciéon da Natureza ou norma que a substitua.

Artigo 8.

En repoboaciéns en coto redondo a partir de 1 hectdrea de eucalipto e 4 para
coniferas e frondosas, establécense as seguintes porcentaxes de reserva ecoldxica para
bosque nativo: 30% para eucaliptais, 20% para coniferas e 10% para frondosas e
caducifolias.

Artigo 9.

Nas superficies repoboadas con Eucalyptus o marco de plantacion minimo sera de
4x4m e o 20% da superficie plantada con esta especie debera ter un ciclo de corta
superior aos 30 anos.

Artigo 10.

Para garantir a ruptura da continuidade das masas forestais monoespecificas de
eucaliptos e pifieiros, establécense as seguintes faixas de separacidon nas que deben
estar ausentes estas especies:

-100 metros cada 50 hectareas de eucaliptos.

-50 metros cada 50 hectareas de piieiros.

Artigo 11.

Prohibense os cultivos enerxéticos forestais, entendidos como tales as plantaciéns
arbdreas e arbustivas con destino & producién de electricidade e de combustibeis, en
turnos de corta menores de 10 anos. En todo caso, o marco de plantacion non debe
ser inferior a 4x4 metros.

CAPITULO IV. DA REXENERACION DAS AREAS OCUPADAS POR PLANTACIONS
FORESTAIS NON PROCEDENTES

Artigo 12.

A Xunta de Galiza promovera un programa de reducidon progresiva da superfcie
ocupada polo eucalipto, orientando as terras mediante o axeitado planeamento
consonte aos principios recollidos no artigo 1.



Artigo 13.

A administracién galega iniciara con caracter urxente un programa de erradicacién dos
eucaliptos e das especies citadas no artigo 8 daqueles espazos que integran a Rede
galega de espazos protexidos.

Artigo 14.

A administracidén iniciara de oficio un programa control e erradicacién das plantaciéns
forestais que ocupen terras agrarias ou con vocacidn agro-gandeira ou incumpran as
distancias minimas fixadas nas normas vixentes, sen prexuizo das sancidéns
administrativas que correspondan. Fomentarase a incorporacién destas parcelas ao
Banco de Terras.

Artigo 15.

Os propietarios de parcelas nas que medraron como ventureiros ou féra de ordenacion
exemplares de eucaliptos e de especies sinaladas no artigo 8, asi como nas masas
mixtas con frondosas caducifolias autdctonas, estaran obrigados a retiralos. Estas
actuaciéns poderan ser realizadas pola administracién con caracter subsidiario.

CAPITULO V. DAS MEDIDAS DE MITIGACION DOS INCENDIOS FORESTAIS E
PROTECCION DO PATRIMONIO

Artigo 16.

Medidas para a reducion do risco de incencios nas operaciéns forestais:

a) Os restos de corta, podas e clarexos deberanse retirar unha vez rematados os
traballos nun prazo maximo de 15 dias.

b) Aquelas plantaciéns de eucalipto que superados os 3 aproveitamentos fiquen en
situacion de abandono, deberan ser retiradas polos seus propietarios para reducir o
risco de incendio.

As administracidns poderan realizar con caracter subsidiario estas actuacidns.

Artigo 17.

Co obxectivo de amortecer os riscos e os eventuais efectos dos incendios forestais, as
redes secundarias de xestidon da biomasa establecidas consonte o artigo 21 da Lei
3/2007, do 9 de abril, de prevencién e defensa contra os incendios forestais de Galiza,
teran unha anchura de 100 metros, estando ausentes dos primeiros 50 metros as
especies citadas na disposicion adicional terceira da antedita norma.

Artigo 18.

As distancias minimas que deben respectar as novas plantacions forestais (Anexo |l da
Lei 7/2012, do 28 de xufio, de montes de Galicia), seran as que se recollen na seguinte
tdboa:

4 metros en caso de frondosas do anexo 1, e

a) Con parcelas forestais .
6 metros no resto de especies

10 metros cando se empreguen as especies
frondosas do anexo 1, e 50 metros no resto
de especies

b) Con terreos situados en solo rustico de especial
proteccidn agropecuaria




c) Con zonas dedicadas a labradio, cultivo, prados ou

4 metros cando se empreguen as especies

estradas convencionais) ou do ferrocarril

pastos non clasificados de especial protecciénfrondosas do anexo 1, e 30 metros no resto
agropecuaria de especies

d) Desde o Ilimite do dominio publico das vias4 metros cando se empreguen as especies
(autoestradas, autovias, corredores, vias rapidas elfrondosas do anexo 1, e 50 metros no resto

de especies

e) Con pistas forestais principais

2 metros cando se empreguen as especies
frondosas do anexo 1; no resto de especies,
15 metros en xeral, e 25 metros nos
concellos declarados como zona de alto risco

f) Desde a proxeccion do condutor mais externo,
considerando a slUa desviacion maxima producida polo
vento segundo a normativa aplicable a cada caso, da
infraestrutura eléctrica

5 metros as especies frondosas do anexo 1 e
25 metros para o resto das especies

g) Con canles fluviais

5 metros cando se empreguen as especies de
frondosas do anexo 1, e 50 metros no resto
de especies, contados desde o dominio
publico. Non sera aplicable en actuaciéns de
recuperacién ambiental

h) Con edificacidns, vivendas illadas, urbanizacidns,
depdsitos de lixo, parques e instalacidns industriais
situadas a menos de 400 metros do monte e fdra de solo
urbano e de nucleo rural

i) Con solo urbano, solo de nucleo rural e solo urbanizable
delimitado

15 metros cando se empreguen as especies
de frondosas do anexo 1, e 50 metros no
resto de especies

i) Con campings, gasolineiras e industrias ou instalacions
preexistentes en que se desenvolvan actividades
perigosas consonte o establecido na Lei 1/1995, do 2 de
xaneiro, de proteccién ambiental de Galicia, ou na sua
normativa de desenvolvemento

25 metros para especies de frondosas do
anexo 1, e 100 metros para o resto de
especies

Artigo 19.

A administracion galega potenciard os aproveitamentos diversos do monte facendo
especial fincapé uso do pastoreo e a ganderia extensiva como elemento natural de
desbroce e prevencién de incendios forestais.

Artigo 20.

Para minimizar a afeccidn ao patrimonio histérico e arqueoldxico do labores forestais e
dos incendios, establécese para as plantacidons forestais con caracter xeral unha faixa
perimetral de exclusién de 25 metros, e nos seguintes 25 metros un marco minimo de
plantacion de 6x6 arredor destes elementos. No caso de elementos maiores como
castros ou conxuntos etnograficos e arqueoldxicos, unha ordenacién especifica podera
dispoiier, en funcidn das suas caracteristicas, un perimetro de exclusién maior.

Artigo 21.
O PLADIGA, Plan de Prevencidon e Defensa Contra os Incendios Forestais de Galiza, tera
caracter anual e aprobarase no ultimo trimestre do ano anterior ao de aplicacidn.



CAPITULO VI: DAS MEDIDAS DE FOMENTO DO BOSQUE AUTOCTONO

Artigo 22.

A administracion galega realizara con caracter urxente o inventario de masas de
frondosas autdctonas previsto no vixente Plano Forestal e incorporarda as suas
conclusidéns as futuras planificacions.

Artigo 23.

Fomentarase o mantemento das masas de arborado autdctono e a silvicultura con
madeiras de calidade (especies frondosas do Anexo 1 da Lei 7/2012, do 28 de xufio, de
montes de Galiza). Con este obxecto, a Xunta de Galiza habilitara lifias de axudas e
establecera exencidns fiscais e mesmo compensaciéns directas aos propietarios destas
masas, mesmo sen teren unha funcién produtiva.

Artigo 24.

A administracion galega apoiard as iniciativas de transformaciéon das materias primas
do bosque con especial atencidn as pequenas e medianas empresas de transformacién
da madeira, 4 industria do moble de calidade, e ao aproveitamento doutros recursos
do monte (artesania e derivados, cogomelos, plantas medicinais, etc.).

DISPOSICIONS DERROGATORIAS:

Primeira.

Quedan derrogados aqueles aspectos da Lei 7/2012, do 28 de xufio, de montes de
Galiza, da Lei 3/2007, do 9 de abril, de prevencidon e defensa contra os incendios
forestais de Galiza, e da normativa sectorial de montes que se opofian aos contidos da
presente Lei.

Segunda.
Queda derrogado o artigo 2 (alinea c) e o artigo 61 da Lei 7/2012, do 28 de xufio, de
montes de Galiza.

Terceira.

Queda derrogado o Decreto 45/2011, do 10 de marzo, polo que se regula o fomento
das agrupacions de propietarios forestais, os requisitos e cualificacidon das sociedades
de fomento forestal e a creacion do seu rexistro.

DISPOSICION FINAL
A presente Lei entrard en vigor ao dia seguinte da sua publicacién do Diario Oficial de
Galiza.



